
WALEUEEE R Gemwaith Arian

Mair Price, y llywydd estynodd groeso i bawb it cyfarfod. Cyfeiliwydigdny
mudiad gan Glenys Giriffith, a llongyfarchwyd Ellen Ellis ar ddod yn nain i Eila
Mairi, (Eila yn ffurf Gernyweg o Ellen), a chroesawyd Carol i'n plith.

Mair a Rita osododd dorch arran y gangen ar Sul y Cofio, a chafwyd
gwasanaeth hyfryd wedi ei drefnu gan staff a disgyblion hynaf yr ysgol
gynradd.

Pleser oedd cael cwmni Angela Evans o Siop lard, Stryd y Plas, Caernarfon
sy'n arbenigo mewn gemwaith arian yn bennaf. Cawsom eglurhad ganddi
am ddylanwad ei nain, hefyd dylanwad ei hymweliadau & gwledydd tramor
ar ei gwaith. Erbyn hyn, yn ogystal a chynnal y siop yng Nghaernarfon gydag
Ann Catrin a Dave Steven, mae'n cynnal gweithdai gydag eraill ym Mharc
Glynllifon. Daeth a chasgliad o'i gwaith cywrain i ni eu gweld a chafodd yr
aelodau gyfle i holi ar ddiwedd y cyfarfod. Diolchwyd i Angela gan Jen.

Diolch i Glenys a Delyth Wiliams am ofalu am baned a'r raffl, a'r enillydd
Iwcus oedd Eryl Roberts.

Edrychwn ymlaen at ein cinio Nadolig yng Nghaffi'r Felin, Pontrug ar nos
Fercher, Rhagfyr 10fed a bydd y bws yn gadael y Cysegr am 7 o'r gloch.

Bu i ddau dim o'r gangen gystadlu yn y Cwis Hwyl Cenedlaethol a chawsant
fwynhad a'r lluniaeth yn ardderchog.



